
АННОТАЦИЯ 

Янги саноат корхоналарини яратиш ва амалдагиларини замон талаблари 

даражасига келтириш ишлаб чиқиш жараёнларини автоматлаштиришни ҳам 

қамраб олиб, у меҳнат унумдорлигини ошириш, маҳсулот сифатини яхшилаш, 

сарф-ҳаражатлар миқдорини камайтириш, ишлаб чиқариш шароитларини талаб 

даражасига келтириш каби ижобий самараларга олиб келади.  Технологик 

жараёнларни автоматлаштириш ва бошқариш истиқболлари .  

Калит сўзлар: технологик объект, шчит, автоматик ростлаш, функционал 

схема, ностандарт жиҳоз, лойиҳа. 

АННОТАЦИЯ 

Создание новых промышленных предприятий и доведение существующих 

до уровня современных требований включает в себя автоматизацию процессов 

разработки, что приводит к таким положительным эффектам, как повышение 

производительности труда, улучшение качества продукции, снижение суммы 

затрат, доведение условий производства до оптимальных. уровень спроса. 

Перспективы автоматизации и управления технологическими процессами. 

Ключевые слова: технологический объект, козырек, автоматическая 

регулировка, функциональная схема, нестандартное оборудование, проект. 

ABSTRACT 

Creating new industrial enterprises and bringing existing ones to the level of 

modern requirements includes the automation of development processes, which leads 

to positive effects such as increasing labor productivity, improving product quality, 

reducing the amount of expenses, and bringing production conditions to the level of 

demand. Prospects for automation and management of technological processes. 

Key words: technological object, peak, automatic adjustment, functional scheme, 

non-standard equipment, project. 

Abbreviations: SPDS, SNiP, VSN, ESKD, GOST, OST, RM. 

 

Моддий неъматларни ишлаб чиқаришда янги технологияларни қўллаш, 

маънавий эскирганларини янгилаш ва амалдаги автоматика воситаларини янада 

замонавий ҳамда такомиллашганлари билан алмаштириш узлуксиз давом 

этадиган жараёндир. Ҳар қандай автоматлаштириш  системаларининг ҳаётий 

циклини шартли тарзда тўрт босқичга ажратиш мумкин, булар: лойиҳалаш, 

монтаж қилиш, созлаш ишлари ва фойдаланиш (эксплуатация) босқичларидир. 

Ушбу фанда асосан автоматлаштириш системаларини лойиҳалаш босқичи 

ўзлаштирилади. Бу фанни ўрганиш натижасида талабалар қуйидагиларни 

билишлари керак: меъёрий, стандарт ва кўрсатма ҳужжатлар таркиби билан 

автоматлаштириш системалари лойиҳа ҳужжатларининг мазмуни билан 

лойиҳалаш учун зарур бўлган топшириқларни тузиш ишчи ва техник лойиҳалаш 

босқичларида ҳисоблаш ишлари технологик жараёнларнинг автоматлаштириш 

даражасини ошириш ва уни баҳолаш. 

Бу фанни ўзлаштириш ўқув режасида назарда тутилган қуйидаги фанлар 

билан узвий боғланган: автоматик бошқариш назарияси саноат электроникаси 

автоматиканинг техник воситалари метрология, технологик параметрларни 

ўлчаш усуллари ва асбоблари соҳа технологик жараёнларини 

автоматлаштириш.  

Лойиҳа ҳужжатларини тайёрлашда меъёрий ва кўрсатма материаллар. 

Ишлаб чиқариш жараёнларини автоматлаштиршда ҳал қилинадиган 

масалалар мутахассислардан турли автоматика воситаларининг тузилиши ва 

ишлаш принциплари, автоматик системаларининг турли кўринишлари ва 

синфларини ясаш усулларини билишни ҳам технологик жараёнларини 

автоматлаштириш сохасидаги ишлар билан бирга аниқ ва бир қийматли 

алмашиш мумкин бўлган техник тилни эгаллашни ҳам талаб қилади. Бу бирор 

технологик жараённи автоматлаштиршнинг мантиқий ҳисобланган ва техник 

жиҳатдан асосланган системасини монтаж қилиш, созлаш ва ишлатиш 

масалалари билан шуғулланувчи мутахассислар учун бирдай тушунарли бўлган 

шаклда ифодаланиши керак. Бунда барча мутахассисликларда яратилаётган 

автоматлаштириш системасини тушуниш махсус ишлаб чиқариладиган техник 

ҳужжатлар воситасида таъминланади. Лойиҳа ҳужжатларини яратиш, 

шакллантириш, тасдиқлаш турли меъёр, қоида, стандартлар билан 

регламентлаштирилган. Буларга қуйидагилар киради: 

СПДС – қурилиш учун лойиҳа хужжатларининг системаси 

СНиП – қурилиш меъёрлари ва қоидалари   

ВСН – тармоқ қурилиш меъёри 

ЕСКД – конструкторлик ҳужжатларининг ягона системаси 

ГОСТ – давлат стандарти  

 ОСТ – тармоқ стандарти  

РМ – кўрсатма материаллар 

Лойиҳалаш босқичлари 

Қурилиш ва ишлаб чиқаришни ташкил этиш, ишлатиш ва таъмирлаш 

ишлари турли-туман техник ҳужжатлар билан боғлиқдир. Янги системани 

ярятишда биринчи навбатда лойиҳа ва конструторлик ҳужжатларидан 

фойдаланилади. 

Технологик объектнинг мураккаблигига қараб лойиҳа маълум қисмлардан 

иборат бўлади. Лойиҳада техник - иқтисодий, технологик, қурилиш, сантехник, 

электр, автоматлаштириш каби қисмлар бўлиши мумкин. Автоматлаштириш 

лойиҳанинг бир қисми бўлиб, технологик жараёнлар параметрларини назорат 

қилиш ва ростлаш ҳамда бошқариш қисми шу соҳага ихтисослаштирилган 

муассаса ёки лойиҳалаш ташкилотининг автоматлаштириш бўлими амалга 

ошириши мумкин. Бу лойиҳа технологик жараёнларнинг муқобил ишлашини ва 

жиҳозлар ишидаги ҳавфсизликни таъминловчи назорат - ўлчов асбобларини, 

ростлагичлар, автоматика ва сигналлаш қурилмаларини, лойиҳалаштирилаётган 

объектларда ишлатиладиган техникавий ҳужжатларни қамраб олади. 

Лойиҳалаш учун лойиҳанинг техник қисмини тузувчи ташкилот ёки 

буюртмачи берган топшириқ асос бўлиб ҳизмат қилади. 

Лойиҳалашнинг техник топшириқларига қуйидагилар киради: 

− Лойиҳалаштирилаётган технологик объектнинг таркиби, жараённинг 

қисқача баёни 

− қурилма, жиҳоз ва ускуналарнинг характеристикаси 

− атроф-муҳитнинг ҳарактеристикаси 

− назорат ва ростланадиган параметрларнинг қийматлари 

− назорат ва ростлашда рухсат этилган ҳатолар ва асбобларнинг 

функционал белгилари (кўрсатиш, қайд этиш, интеграллаш, сигналлаш ва шу 

кабилар). 

Автоматлаштириш системаларини лойиҳалаш босқичида технологик 

объектлар муфассал таҳлил этилиши керак. Бунда жараённи таснифловчи 

катталиклар аниқланиб, улар орасида ўзаро боғланишлар топилади. 

СНиП 1.02.01-85 талабларига асосан автоматлаштириш системаларини 

лойиҳалаш икки босқичда (лойиҳа ва ишчи ҳужжатлари) ёки бир босқичда (ишчи 

лойиҳа) амалга оширилади. 

Лойиҳада қуйидаги ҳужжатлар тайёрланади: 

1. Назорат ва бошқаришнинг таркиб схемаси (мураккаб бошқариш 

системалари учун) 

2. Техник воситалар комплексининг таркиб схемалари 

3. Автоматлаштириш воситалари комплексининг таркиб чизмалари 

4. Технологик жараёнларнинг функционал схемалари 

5. Шчит, пульт, ҳисоблаш техникаси воситаларининг жойлаштириш 

режалари 

